
МЕМЛЕКЕТТІК ХАТШЫНЫҢ КӨМЕКШІСІ БЛЕЙК: Қайырлы күн! Қазақстанға 

қайтадан келіп отырғаныма қуаныштымын. Соңғы рет мұнда желтоқсан айында, табысты 

ӛткен ЕҚЫҰ саммитінде болып едім. Осы жолы Астанаға келген сапарымда  екі күн бойы 

Қазақстанда ӛткізіліп жатқан жыл сайынғы екіжақты консультациялардың екінші 

отырысына тең тӛраға ретінде қатысып жатырмын.  

 

Біз бұл консультацияларды ӛзара қарым-қатынасымызға қатысты барлық мәселелерді 

талқылау мақсатында және екі ел үкіметін әріптестікті одан әрі жалғастыруда бірлесе 

жұмыс істеудің практикалық бағыттарына жұмылдыру үшін бастаған болатынбыз. Біз 

талқылаған мәселелердің жан-жақтылығының дәлелі ретінде мен Сыртқы істер 

министрлігі, Энергетика және Қорғаныс министрліктері, сонымен қатар Ұлттық 

қауіпсіздік кеңесі ӛкілдерінің делегациясын басқарып келдім.  

 

Қазақстан тарапына, әсіресе Сыртқы істер министрінің орынбасары Қайрат Омаровқа 

қонақжайлығы мен ынтымақтастығы үшін алғыс білдірсем деймін. Бұл консультациялар 

АҚШ-тың Қазақстанмен арадағы қарым-қатынасының ауқымы мен тереңдігін айшықтай 

түседі. Мәселен, біз аймақтық қауіпсіздік және Ауғанстанды тұрақтандыруға ортақтаса 

септігімізді тигізу мәселелеріне тоқталып ӛттік. Біз биылғы Ислам Конференциясы 

Ұйымына тӛрағалық ету барысында Қазақстанның Ауғанстан мәселесін кӛтеру 

бастамасын талқыладық. АҚШ біздің ядролық қаруды таратпау саласындағы, соның 

ішінде БН-350 реакторын жабу және пайдаланылған ядролық отынды қауіпсіз жерге 

тасымалдау ісіндегі табысты ынтымақтастығымызды құптады. Біз ядролық қаруды 

таратпау жӛніндегі ынтымақтастығымызды басқа салаларды да қамти отырып кеңейтуге 

міндеттеме алдық.       

 

Мемлекеттік хатшы Х.Клинтонның ЕҚЫҰ саммиті кезінде жасаған адам ӛлшемін 

күшейту туралы мәлімдемесін қайта атап ӛттім және біз Қазақстанның адам құқықтары 

жӛніндегі ұлттық іс-әрекет жоспарының іске асуын күтетін боламыз. Біз ғылым және 

технология салалары бойынша ынтымақтастықтың болашағын талқыға салдық. Біз, 

сонымен бірге, энергетикалық серіктестік аясында таза энергия, энергияны үнемдеу және 

атомдық зерттеулер бағытында да ӛзара ынтымағымызды нығайта түсуді жоспарлап 

отырмыз. 

 

Айтылғандарға қоса біз Қазақстанныңіскерлік және инвестициялық климатын жақсарта 

алатын тетіктерді анықтай отырып, қазірге дейін бекіп үлгерген экономикалық және 

сауда-саттық серіктестігімізге иек артудың жолдарын талқыладық. 

Бұл талқылаулар АҚШ-тың Қазақстанмен арадағы қарым-қатынасы Орталық Азиядағы 

бәлкім ең терең әрі ең ауқымды қарым-қатынас екендігін айғақтап, соңғы 20 жыл ішінде 

осы салада жеткен жетістіктерімізді кӛрсетіп берді. 

 

Үкіметаралық консультацияларға қоса, ҚР Сыртқы істер министрінің орынбасары 

Қ.Омаровпен бірге азаматтық қоғам ӛкілдерімен кездесу мүмкіндігіне ие болдық. Олар 

Қазақстандағы адам құқықтары, демократия жолындағы талпыныстар мен басқару ісіне 

шынайы бағасын берді.  

 

Қазақстан Сыртқы істер министлігінің азаматтық қоғам ӛкілдерімен осы кездесуді 

бірлесіп ӛткізгеніне риза болдым. Орталық Азия мемлекеттерімен консультацияларды 

бастағалы бері азаматтық қоғаммен кездесуге Сыртқы істер министрлігінің қатысуы 

алғаш рет болып отыр.   

  

Сонымен бірге «Назарбаев Университеті» студенттерімен тілдесу мүмкіндігі берілгеніне 

қуаныштымын. «Назарбаев Университеті» Американың сегіз университетімен тығыз 

қарым-қатынас орнатқан, сондықтан аталмыш жоғары оқу орнымен ынтымақтастығымыз 

және ӛзара байланысымыз нығая береді деген сенімдемін. 

 

Сӛзімді бітірмес бұрын елші Джон Ордвей және оған қарасты осындағы озат топқа 

Америка Құрама Штаттары мен Қазақстан Республикасы арасындағы серіктестікті одан 

әрмен дамыту жолындағы ӛлшеусіз жұмыстарына рақметімді айтсам деймін. 

 

Енді сіздердің кез-келген сұрақтарыңызға жауап беруге дайынмын. 

 

СҰРАҚ:  3 сәуір күні бізде мерзімінен бұрын президенттік сайлау ӛткелі жатыр. Біз 

алдымыздағы осынау саяси іс-шара туралы сіздің ойыңызды білсек деп едік. Бәлкім, сіз 

бұл тақырыпты бүгін азаматтық қоғаммен кездесу барысында да талқылаған боларсыз, 

ендеше олардың осы іс-шараға, Қазақстан дамуының саяси аспектісіне жалпы  нендей 

баға бергені біз үшін қызықты болмақ. 

 

МЕМЛЕКЕТТІК ХАТШЫНЫҢ КӨМЕКШІСІ БЛЕЙК:  ДИАҚБ осы сайлауды және 

оған дайындық жұмыстарын бақылау ісіне мейлінше жұмылдырылғанын білесіздер деген 

ойдамын. Олар сайлауға қатысты бірқатар ашық мәлімдемелер жасады. Олар әзірше тиісті 

түрде орындалмай жатқан сайлау туралы заңға қалай ӛзгерістер енгізуге болатыны 

турасында бірқатар ұсыныс жасады. Менің ойымша, олар сонымен бірге бұқаралық 

ақпарат құралдарына толықтай шектеусіз ортада жұмыс істеуге мүмкіндіктер берілуі 

керектігін де сезіп отыр. Бұған қоса олар сайлау комиссиясы мен ӛңірлердегі сайлау 

комиссияларында оппозициялық саяси партиялардың ӛкілдерін арттыру қажеттігін де 

мәлім етті. Менің ойымша, тізілген жайттардың барлығы – назар  аударуды керек ететін 

ӛзекті жайттар.      

 

Біз сайлаудың ашық әрі әділ ӛтуінің маңыздылығын талқыладық және үкімет сайлаудың 

ашық та әділ ӛтуіне бар күшін салатынына үміттіміз. Бұл айтпаса да маңызды мәселе 

болуымен қатар, келер жылғы парламенттік сайлаулар қарсаңында айрықша маңызға ие 

болады.  

СҰРАҚ:  Үкімет ӛкілдерімен кездесулеріңіз барысында Ливиядағы жағдай талқыланды 

ма? Қазақстан үкіметінің сол мемлекеттегі коалицияның іс-әрекеттеріне қатысты 

ұстанымы туралы не білдіңіз? 

 

МЕМЛЕКЕТТІК ХАТШЫНЫҢ КӨМЕКШІСІ БЛЕЙК:  Біз үкіметаралық 

кездесулерде Ливиядағы жағдайларды талқылағанымыз жоқ, бірақ біз бұл мәселені 

азаматтық қоғаммен кездесу барысында кӛтердік. 

 

СҰРАҚ:  Азаматтық қоғаммен кездесуіңіз барысында не мәселелер және қалай 

талқыланғаны туралы толығырақ айтып ӛтсеңіз. 

 

МЕМЛЕКЕТТІК ХАТШЫНЫҢ КӨМЕКШІСІ БЛЕЙК:  Ливия турасында ма? 

 

СҰРАҚ:  Иә. 

 

МЕМЛЕКЕТТІК ХАТШЫНЫҢ КӨМЕКШІСІ БЛЕЙК:  Қатысушылардың бірі 

коалицияның іс-әрекеттеріне қарап абыржығанын, коалицияның әрекеттері қарапайым 

азаматтарға бағытталғаны туралы ойын білдіруге тырысты. Мен жауабымда ұшуға тыйым 

салынған аймақтың орнатылғанын және бұның БҰҰ Қауіпсіздік кеңесінің 1973 Қарары 

негізінде БҰҰ Қауіпсіздік кеңесінің бекітуінен соң Араб мемлекеттері лигасының 

ұсынысы негізінде жасалғанын айтып ӛттім.  

 

Ӛз елінің қарапайым азаматтарына оқ атудан бас тартқан Тунис және Мысырдағы әскери 

күштермен салыстырғанда Ливия үкіметі мен әскері жүздеген, тіпті мыңдаған кісі ӛліміне 

жауапты екенін, осыған байланысты Араб мемлекеттері лигасының  араласуды сұрағанын 

атап ӛттім.  

 

Халықаралық коалицияның ұшуға тыйым салынған аймақты орнатудағы әрекеттері тек 

қана Каддафидің әуе қорғаныс жүйелерін нысанаға алуды, ешбір жағдайда қарапайым 

азаматтарға бағытталмауды кӛздейді.  

 

Халықаралық коалицияның мақсаты - қарапайым азаматтарды қорғау. Біз де, Ливия халқы 

да бұл әрекет қисапсыз адам ӛмірін сақтап қалды деп сенеміз. 

 

СҰРАҚ: Қазақстан да, АҚШ та Ауғанстанның жайына, лаңкестік және есірткі 

мәселелеріне алаңдайды. Ол мемлекеттен әскери жасақтар кеткеннен кейін Қазақстанның 

рӛлі қандай болмақ, әсіресе Қазақстанның Ислам конференциясы ұйымына тӛрағалық 

ететінін ескерер болсақ... 

 

МЕМЛЕКЕТТІК ХАТШЫНЫҢ КӨМЕКШІСІ БЛЕЙК:  Қазақстан ӛз ролінің қандай 

болмағы жӛнінде ӛзі айтуы керек. 

ДегенменАуғанстанды тұрақтандыруға кӛмек кӛрсетудегі ортақ мүддемізді 

талқылағанымызды айтқым келеді. Қазір жүріп жатқан аса маңызды процесс - 

Ауғанстанның қауіпсіздік күштеріне ӛкілетті  тапсыру үдерісін сипаттап ӛттім, ол үдеріс 

нәтижесінде Ауғанстанның қауіпсіздік күштері елдегі қауіпсіздікке жауапкершілікті 

біртіндеп ӛз мойындарына алмақ. Америкалық және ӛзге де халықаралық күштер 

Ауғанстанда кемінде 2014 жылдың соңына жоспарланған тапсыру үдерісі біткенге дейін 

қалатынын түсіндірдім. Одан кейін біз кеңесші рӛлінде болып, лаңкестікке тӛтеп беру 

жұмыстарын жалғастыруымыз ықтимал.    

 

Америка Құрама Штаттары және коалицияның ӛзге де мүшелері біздің әскерилерімізге 

жіберілетін жабдықтардың айтарлықтай бӛлігі ӛтетін Солтүстік Үлестіру Желісін ұсынған 

Қазақстан Республикасының қолдауына дән риза екенін жеткізгім келеді.  

 

Сонымен бірге АҚШ Қазақстанның кӛптеген ауған жастарын оқыту курстарын 

ұйымдастырып жатқанын бағалайтынын білдірдім. 

 

СҰРАҚ:  Консультациялар барысында энергетика мен атом энергетикасының балама 

кӛздерін талқылағаныңызды айттыңыз. Осы салада екі мемлекетке ортақ мүдделер қандай 

және екі мемлекетті біріктерін не? 

 

Екінші сұрағым Бейжіңде 17-18 наурыз күндері ӛзіңіз қатысқан Орталық Азиядағы 

субӛңірлік диалогқа қатысты. Екі ұлы державаның Орталық Азиядағы ортақ мүдделері 

қандай? Және, мүмкін болса, талқыланған кейбір ауыр немесе қиынға соққан мәселелер 

туралы айтып ӛтсеңіз. 

 

МЕМЛЕКЕТТІК ХАТШЫНЫҢ КӨМЕКШІСІ БЛЕЙК:  Біріншіден, энергетикаға 

қатысты айтарым, біз энергетика мәселелері бойынша ауқымды іс-шараларды бірлесе 

атқарамыз, бұл ретте біздің серіктестігіміз берік дер едім. Бұл мәселеге ден қойып 

тоқталғым келмейді, себебі бұл кӛп уақытты керек етеді. Бұл орайда айтқым келетіні,  

энергетика саласындағы серіктестігімізде ілгерілеушілік болып жатқанына ӛте ризамын, 

бұл шын мәнінде Америка Құрама Штаттары мен Қазақстан Республикасы  қоян-қолтық 

атқарып жатқан басты салалардың бірі.    

 

Қытаймен Орталық Азия турасындағы әңгімемізге келсек, бұл Америка Құрама Штаттары 

мен Қытай арасында Орталық Азияға қатысты алғашқы диалог болды. Біз ортақ 

мүддемізге сай келетін кӛптеген мәселелерді талқыға салдық, атап айтқанда, Ауғанстан 

және Пәкістаннан Орталық Азия арқылы Қытайға ӛтіп жатқан лаңкестердің ағымын 

тоқтату; есірткі ағынын тоқтату; және Орталық Азиядағы энергетика инфрақұрылымын 

жақсарту және экономикалық ӛсімді қамтамасыз ету тӛңірегінде әрекет ету туралы 

сӛйлестік.  

 

АҚШ Қытайдың Орталық Азиядағы инфрақұрылымды дамытуға кӛмек кӛрсеткені сияқты 

Ауғанстан тәрізді  маңызды елде де тұрақтылықты қамтамасыз етуде кӛбірек кӛмек 

кӛрсететініне үмітті екенін білдірдім. Америка Құрама Штаттары да, Қытай да бұл 

кездесудің ӛте маңызды болғанын және осы дәстүрді әрі қарай жалғастыра беру керек деп 

келістік.  

 

СҰРАҚ:  Кӛптеген америкалық компаниялардың Қазақстанда қызмет ететіні әмбеге аян. 

Осы консультациялар барысында сіздер мұнай саласындағы қандай да бір нақты мәселені, 

тақырыпты талқыладыңыздар ма? 

МЕМЛЕКЕТТІК ХАТШЫНЫҢ КӨМЕКШІСІ БЛЕЙК:  Иә. Екі мемлекет үшін де 

ӛзара іскерлік қатынастарды ынталандыру мен сауда-саттыққа серпін беру – маңызды  

басымдық. АҚШ Қазақстандағы ең ірі екінші инвестор және инвестициялардың басым 

бӛлігі мұнай-газ саласына тиесілі. Мұнда инвестиция салып үлгерген біздің 

компанияларымыз ұсынған елдегі бизнес ахуалын жақсарту амалдарын, сондай-ақ, мұнай 

мен газдан ӛзге секторларды да әрмен қарай дамыту жолдарын талқыладық. Мұның бәрі 

Қазақстан экономикасын әртараптандыру үшін қажет, әрине.    

 

СҰРАҚ:  Сіздер қандай да бір нақты мұнай кеніші туралы сӛйлестіңіздер ме? Нақты кен 

орны туралы? Мәселен, біздің білуімізше, «Коноко Филипс» «Араб Мубадала» 

компаниясының ӛндірістік қызметтеріне кірісіп жатыр. Олар «Мубадала және Н блогы» 

деп аталатын мұнай кенішінде жұмыс істейді. 

 

МЕМЛЕКЕТТІК ХАТШЫНЫҢ КӨМЕКШІСІ БЛЕЙК:  Жоқ, біз қандай да бір жеке 

дара компания туралы әңгімелескеніміз жоқ. Біз негізінен жалпы инвестициялық климат 

туралы сӛйлестік, себебі бұл біздің бірқатар компанияларымызға әсер ететін мәселе. 

Біздің осы мәселе тӛңірігіндегі жағдайларды нақты талқылайтын бӛлек энергетика 

жӛніндегі диалогымыз бар.  

 

Тағы бір сұраққа жауап берейін. 

 

СҰРАҚ:  Бакиевтің Қырғызстаннан кеткеніне жақында бір жыл болады. Менің білуімше 

Қазақстан донорлық конференцияның бастамашысы болып отыр. АҚШ осы бастамаға 

қолдау кӛрсете ме? 

 

МЕМЛЕКЕТТІК ХАТШЫНЫҢ КӨМЕКШІСІ БЛЕЙК:  Әлбетте.  Америка Құрама 

Штаттары Қырғызстанға дәл қазір қолдау кӛрсетуге ерекше мүдделі. Қырғызстанда 

былтыр парламенттік демократияның орнауына ұйытқы болған тарихи парламенттік 

сайлау ӛтті. Дегенмен, қиыншылықтар да толып жатыр. Олар ықтимал лаңкестікке 

қатысты, Ауғанстаннан келіп жатқан есірткі ағынына қатысты, ұйымдасқан қылмысқа 

қатысты. Бұл орайда этникалық ӛзбектер мен этникалық қырғыздар арасында 

қайшылықтарды реттестіру басты басымдық болып тұр. 

 

Президент Р.Отынбаева мен премьер-министр де Қырғызстан экономикасын қалпына 

келтіру мақсатында еңбектеніп жатыр, бұл ретте Қазақстан үкіметінің донорлық 

конференцияны ұйымдастырып отырғаны, менің ойымша, мақұлдауға тұрарлық. 

 

Президент Р.Отынбаева жақында Вашингтонда болып қайтты. Сапар барысында 

Президент Б.Обама да, Мемлекеттік хатшы Х.Клинтон да Америка Құрама Штаттарының 

Қырғызстанға тоқтаусыз қолдау кӛрсететінін білдірді.  

 

Қазір менің кетуім керек, бәріңізге келгендеріңізге алғыс білдіремін. Кӛбіңізбен қайта 

жүздесіп отырғаныма қуаныштымын. Келесіде жол түсіп жатса осында сіздермен қайта 

дидарласуды асыға күтетін боламын. Тағы да рақмет. 

